
Adti ka Elizabeet nec ko koyin bijigiƴ, kar Buŋ n̰aamiig 
*ɗubiley Jibriin ɗo geeger ka Nazareet ɗo kiɗ ka Galile. 
Ŋa n̰aamiig ɗo gemso rakki, siŋti Mariyam taat kaawco 
mat ko iŋ Yuusup a ŋuu obe. Yuusup gay, ŋaar min baa 
tan̰ Dawuud.



Ɗubil-ak kaawiitit aman: «Dak ginenno 
kolaw, Mariyam, asaan ka gas barkin 
ta Buŋdi. Kaa ice adi, kaa wee mico 
ho kaaji diye siŋ Iisa. Mic-ak, siŋji 
asa aale. Ŋuu kolin̰ Roŋ ka Buŋ 
ka kuwa. Rabbin Buŋ yaaji 
berin̰ sees ka sultan kaak 
min ka tacco Dawuud. Ŋaa 
goye sultan ka gee ku Israyeel doo 
ho meennuwiy gaasaaɗo tak-tak.»



Mariyam telkiiji ɗo ɗubil-ak aman: 
«Maanna-aŋ yaa kuuniye maman 
asaan nun ibanno misa mitko ?»
Ɗubil-ak kaawiitit aman: «Ruwwin 
ta Buŋdi yaake ase ho gudurre 
taat min kuwa 
yaake gootiŋke ar 
kelmo. Ansii ko, mic 
kaak kaa wee-ak 
yaa goye sellen̰ ɗo 
uŋji ka Buŋdi ho 
ŋuu kolin̰ Roŋ 

ka Buŋdi.



Menaw ŋuur-ak di, Mariyam uctu ho ta birtu sak-sak iŋ 
uŋti ɗo kiɗ ka Zuude ɗo geeger rakki ka 
dambar.Ta un̰jitu ɗo ger kan̰ Zakariya ho ta 
ooyiitit ɗo Elizabeet. Min 
Elizabeet doriit ooyti-at 
di, mic kaak ɗo adti-ak 
teestu awke ho Ruwwin 
ta Buŋdi miiniita. Ta 
kaawtu iŋ gaaƴ toŋgo 
aman: «Min daaɗ 
okin̰co-aŋ, kaŋken di 
Buŋ barkiyiŋke ho mic 
kaak ɗo adke oki, 
ŋa barkiyga.»



Taloŋ maman ŋu weeyiig Iisa 
Masi. Yaaco Mariyam, taar 
kaawco mat ko iŋ Yuusup a 
ŋuu obe. Kar gay, min ŋa bal 
weƴe misa iŋ taar di, ta 
ictu adi iŋ gudurre ta 
Ruwwin ta Buŋdi.
Yuusup ɗubilti, ŋaar 
gem sellen̰ ho ŋa 
rakaaɗo imilin oorinti 
kara. Paa ko, ŋa ictu 
niyine a ŋaa totirinti 
iŋ bugumiy.



Min ŋa pakira misan di, ɗubil ka *Rabbin Buŋ bayniiji ɗo 
sooniikar ho ŋa kaawiiji aman: «Yuusup, roŋ ka 
Dawuud, dak ginenno kolaw. Icit Mariyam 
ɗo gerin̰ ar daaciŋ, asaan adti ŋaar asa 
min gudurre ta Ruwwin ta Buŋdi.Ta asa 
wee mico, ya ta wee kiiji diye siŋ Iisa 
asaan ŋa asa jilin̰ geenj̰i min 
ɗo zunuubinnico.»



Min Yuusup niintu, ŋa iciit Mariyam ar daaciy 
uudin taat ɗubil ka Rabbin Buŋ kaawiiji.
Kar gay, ŋa bal weƴe iŋ taara nam ta 
weeyig roŋti. Hiyya, mic-ak, 
Yuusup diyiiji siŋ Iisa.



Ɗo wiktin taar-at, sultan kaak tatik ka Room kaak ŋu 
kolig Sezaar Ogist bertu izinne a ŋuu osin̰ gee kuuk goy 
ɗo adiy ka kiɗar okin̰ji.
Ay gem di ɓaawtu 
ɗo geegirji, 
ŋu osiiga.



Yuusup sa uctu min ɗo geeger ka Nazareet, kiɗ ka 
Galile, ŋa ɓaawtu ɗo geeger ka Dawuud kaak ŋu kolig 
Beteleyem ɗo kiɗ ka Zuude 
asaan ŋaar min tamba ta 
Dawuud. Yuusup 
ɓaawtu sawa

iŋ gemsoy Mariyam taat iŋ adti, ŋu osiigu. 



Ɗo wiktin taat ŋu 
goyiy misa Beteleyem, 
Mariyam koyinti 
ku weendi nece.



Min adti aawiita, ta weeyig aawti, 
kar ta maliyiig iŋ n̰aŋguuna ho ta 
ɗeeriig ɗo kolooyner. Ta ɗeeriig 
pa-ak asaan wer 
ginno ɗo zugin 
ku martir. 



Ɗo wer ŋaar-ak, gin gay gooƴindi kuuk goy yeero. 
Ŋu gooƴa mallico iŋ aando. *Ɗubil ka Buŋdi 
bayniico ho *darjin ta Buŋdi gootiig iŋ 
                   portikuwti. Kolaw obiig 
                                           tak-tak.



Ɗubil-ak kaawiico karaŋ aman: «Dakoŋ ginenno kolaw, 
nu iyko kabarre taat yaa bere galal dakina ɗo gee 
okin̰co. Ɗo aandite-an di, ɗo geeger 
                ka Dawuud, ŋu weeko Gay 
                                           Jilindi. 
                                           Ŋaar ko 
                                           Masi ho 
                                           *Rabbine.»



«Aŋ ko maan kaak yaako gaare kuu ibinin̰ji: ku 
ɓaa gase mico, ŋu maliyig iŋ n̰aŋguuna 
ho ŋu ɗeerig ɗo kolooyner.»



Ta bite-aŋ di, ɗubal ku Buŋdi dakina 
paaytu min ka samaaner, ŋu gasiig ka 
awalle-aka ho ŋu teestu ozile Buŋ. 



Ɗo ozilin̰co-ak, ŋu riya aman: «Darjin ɗo Buŋ kaak 
goy kuwa ka samaaner ho aapiye ɗo gee 
kuuk ŋa elgiyo kuuk goy keɗer.»



Wiktin ta ɗubal ku Buŋdi-ak coontu kuwa 
ka samaaner, gay gooƴindi-ak kaawtu 
benannico aman: «Yallinten̰ ja Beteleyem, 
gi ɓaa talin̰ maan kaak kuuniye, maan 
                      kaak Rabbin Buŋ gaariite.»



Koɗok di, ŋu uctu, ŋu ɓaawtu ɗo geeger-aka. Ŋu 
gasiigu, Mariyam iŋ Yuusup ho iŋ mic kaak ŋu ɗeertu ɗo 
kolooyner-aka. Min ŋu taliig mic-ak, ŋu osiicot taat ɗubil 
                          ka Buŋdi kaawiico ɗo bi kan̰ji.



Ŋu weeyig Iisa ɗo 
hellin ta Beteleyem 
ɗo kiɗ ka Zuude ɗo 
wiktin taat sultan 
kaak ŋu koliy 
*Herood tiya 
  misa 

meennuwiy. Min ŋu weeyiiga, gay 
ibine kaalnal uctu min coke ka pati 
ho ŋu ɓaawtu Zeruzaleem. 



Kar ŋu inditu aman: 
«Moo mic kaak ŋu 
weetu daaɓiney ho 
asa gine sultan ka 

*Yuudinnar-aka? Ni talig kaaloy 
bayin min coke ka pati ho 
ni as abdiyin̰ji.»



Hiyya, min Herood doriit 
kaaw-at, ŋa koliig iŋ cigile 
gay ibine kaalnal-aku ho 
ŋa indiigu a ŋuuji gaare 
wiktin taat kaal-ak bayintu.
Min ŋu gaariiji, ŋa n̰aamiig 
Beteleyem ho ŋa kaawiico 
aman: «Ɓaaŋ, indoŋ 
samaane ɗo bi ka mic-aka. 
Ya ku gas weriy di, ku asiidu 
kaawe. Paa kat, 
nun meendu 
sa yaa ɓaa 
abdiyin̰ji.»



Min sultan kaawiico pa-ak, ŋu ictu botilco. Ɗo ɗeetin̰co, 
ŋu talig kaal kaak awalle ŋu taltu min coke ka pat-aka. 
                      Ŋaar gay sin̰ja sin̰jen di iŋ uŋji 
                      nam ŋa daktu pey ɗo wer 
                      kaak mic goyiyo.



Hiyya, ŋu un̰jitu geero ho ŋu gasiig mic-ak iŋ yaaco 
Mariyam. Ŋu dersitu ɗo uŋji ho ŋu abdiyiiga. Kar ŋu 
               piliig gaminco ho ŋu beriiji gamin kuuk 
                      kaalne: daabne, *dokkanne ho 
                      iŋ itir kaak ŋu koliy miir. Min 
                      ŋaar-ak, Buŋ miniig gee-ak 
                                       ɗo sooniikar a ŋu 
                                       ɓaanno pey wer ka 
                                       Herood. Hiyya, ŋu 
                                       yeeptu ɗo darrico 
                                       iŋ botol ta pey. 



Min gay ibine kaalnal-ak 
yeeptu ɗo darrico, ɗubil ka 
*Rabbin Buŋ bayniiji ɗo 
Yuusup ɗo sooniikar ho ŋa 
kaawiiji aman: «Ucu, icig 
mico iŋ yaaco ho gaɗoŋ 
ɗo kiɗ ka Meser. Goyoŋ 
annere nam ƴiriy taat 
naan̰ kaawe ja kat kii 

yeepe. Yampa, Herood yaa 
bariyin̰ mico ŋaa deenj̰i.»



Hiyya, iŋ aando-at di, Yuusup 
uctu, ŋa iciig mic-aka iŋ yaaco 
ho ŋu gaɗtu kaƴco Meser. Ŋu 
goytu anner kee nam sultan 
Herood mattu. Ta kuuniytu 
ampa-ak asaan kaaw 
taat Rabbin kaawtu iŋ 
bi ka nabiin̰cey yaa 
ase ɗo werti.

Kaaw-at aman: «Nu 
kolig roŋdu a ŋaa amile 
min Meser.» 



Min Herood ibintu kadar gay 
ibine kaalnal caaciyga-ak, 
ŋa dapin̰tu aale. 



Paa ko, ŋa kaawiico ɗo askirnay 
a ŋu ɓaa ɗo hellin ta Beteleyem 
yoo hellinnan kuuk moota, ŋuu 
deen̰ koogin kuuk miday kuuk 
elginco bal nece seera. Elgin-ak, 
Herood girsico min menaw kuuk 
gay ibine kaalnal kaawiiji.



Wiktin taat Herood mattu, 
Yuusup gay goy misa Meser. 
Hiyya, ɗubil ka Rabbin Buŋ 
bayniiji ɗo sooniikar ho ŋa 
kaawiiji aman: «Ucu ! 
          Icig mico iŋ yaaco ho 
          yeepoŋ ɗo kiɗ ka 
          Israyeel, asaan ŋuur 
          kuuk raka deen̰ mic-ak 
                            mat ko.»



Kar ŋa dortu kadar 
Arkelawuus roŋji ka 
Herood icit Meennaw 
ta tacco ɗo kiɗ ka 
Zuude. Ɗo 
wer-ak, 

kolaw obiiga ho ŋa 
rakaaɗo goye ɗo kiɗ ka Zuude-aka. 
Kar *ɗubil ka Buŋdi miniig pey ɗo 
sooniikar. Paa ko, ŋa ɗeettu ɗo kiɗ ka Galile.



Ŋa ɓaawtu goye ɗo 
hellin rakki ŋu kolaat 
Nazareet. 

Ta kuuniytu ampa-ak, 
asaan kaaw taat nabiinna kaawtu 
awalle as ɗo werti aman: «Ŋu 
asa kolin̰ a ŋa Nazareyenc̰e.»



Ka seener, Buŋ elig gee ku duniiner 
okin̰co nam ŋa tabiriig Roŋji kaak 
daŋgiro a ay gem kaak aamin loci 

idiyɗo maala, kar gay, ŋaa            
gase goye ka gaasɗo.



Roomen 3:23
asaan okin̰co, ŋu gin zunuubinna, ho okin̰co, ɗatikco ɗukum 

iŋ Buŋ ka *darjiner.

Roomen 6:23
Ka seener, gem kaak gina zunuubinna, maan kaak ŋuuji 
kappiye-ak, illa muutu. Kar bere kaak Buŋ beriite maalaŋ 

gay, ŋaar goye ka gaasɗo iŋ n̰ume kaak gi n̰umtu iŋ 
*Rabbinte Iisa Masi.

Hebru 9:27
Buŋ gintu a gee okin̰co yaa mate mena rakki di, kar kat, 

ŋaaco ɗukume seriine.

Ephesians 2:8,9
Iŋ barkin ta Buŋdi kat ku gastu jile, iŋ botol ta imaandi. 
Jile-aŋ, ŋaar asɗo min loko, ŋa bere kaak Buŋ beriite.



Ŋa asɗo min ɗo riy taat ku giniyo. Ansii ko, waan sa 
gediriyɗo ozile ziy ka meen̰ji.

Roomen 10:9,10
Ya ki pil bin̰ ɗo uŋco ka geemir a Iisa Masi, ŋaar *Rabbine, 
ho ya ki aamin ɗo gelbinen̰ kadar Buŋ nooyig min ɗo muuti, 

kii gase jile. Asaan ŋaar kaak aamin ɗo gelbiney-ak, Buŋ 
ginig a ŋa goy iŋ botol ɗo uŋji, ho ŋaar kaak pil biy ɗo uŋco 

ka geemir-ak, Buŋ yaa jilin̰ji.

Yaaya 3:16,17
Ka seener, Buŋ elig gee ku duniiner okin̰co nam ŋa tabiriig 
Roŋji kaak daŋgiro a ay gem kaak aamin loci idiyɗo maala, 

kar gay, ŋaa gase goye ka gaasɗo. Buŋ, ŋaar bal tabirin̰
roŋji ɗo duniiner a seriin yaa obin̰ gee, kar gay, 

ŋa tabirig a ŋaa jilin̰ gee okin̰co.



1 Yaaya 5:11-13
Kaaw taat Buŋ kaawiiten gay, taar a ŋa berte goye ka 

gaasɗo, ho goye-ak asa min ɗo Roŋji.Ya gem kaak gelbiney 
rakki iŋ Roŋ ka Buŋdi, gem ŋaar-ak gasiig goye ŋaar-aka. 

Kar gem kaak gelbiney seer iŋ Roŋ ka Buŋdi gay gasaagɗo 
goye-aka. Nu siirkon maktumne-an loko, kuŋ kuuk aamin    

iŋ Roŋ ka Buŋdi, kuuk diya ɗo kaƴko kadar ku                   
gasig ko goye ka gaasɗo. 



Matiye 1-2; Luk 1-2

Storyline by: Edward D. Hughes
Illustrated by: M. Maillot
and Alastair Paterson

Adapted by: E. Frischbutter; Sarah S.

©2026 Bible for Children, Inc.
www.M1914.org       www.bibleforchildren.org

Dangaléat Bible (daa) © 2012, Wycliffe Bible Translators, 
Inc. All rights reserved. 

https://www.bible.com/bible/354/MAT.1.DAA

https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA
https://www.bible.com/bible/354/MAT.1.DAA

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31
	Slide Number 32
	Slide Number 33
	Slide Number 34
	Slide Number 35
	Slide Number 36

